ФГБОУ ВО «БГПУ» им. М. Акмуллы

Центр развития одаренности школьников 

ЗАДАНИЯ

I тура дистанционной олимпиады по татарскому языку и литературе

для учащихся 10 класса 

Татар теле буенча сораулар
1. Күп иярченле катлаулы кушма җөмләнең төрен билгеләгез. Әти алма, лимон, кара җимеш ише нәрсәләрне еш алып кайтса да, конфет, печенье кебек тәмле-томлылар гает шикелле зур бәйрәмнәрдә генә алып кайтылганлыктан, арзанлы камыр конфет та тансык иде безгә. (С.Әдһәмова) 

2. Җөмләдәге һәр сүзгә төзелеше һәм ясалышы ягыннан характеристика бирегез.

Башкалабызда тарихи биналар күп.

3. Рус телендәге гыйбарәләрнең татарча әйтелешен языгыз. 
1) Была не была – 
2) В том-то и дело – 

3) Все прекрасно – 

4) Делай с умом – 

5) Ничего особенного –
6) Приятного аппетита – 

7) С удовольствием – 
8) Будь на чеку – 

9) Скажи откровенно – 

10) Черт знает – 

4. Фатыйма апаны, күпләрнең сөекле артисткасын, һәр җирдә һәркайчан таныш булмаган кешеләр дә танып, исәнләшергә, елмаеп сәлам бирергә ашыгалар (Ә.Баянов) җөмләсендә ничә сүз сингармонизм законына буйсынмаган?

5. Фразеологизмның мәгънәсе ничек? Фразеологизм кергән бер җөмлә төзегез.

Сару кайнатып утыру
6. Татар теленең синтетик иярчен җөмләләре турында языгыз.

7. Агар, ныгыт, ябын сүзләрен мәгънәле кисәкләргә аерыгыз. Монда нинди үзенчәлеккә игътибар иттегез?

8. Җөмләнең төрен билгеләргә: Җырны яратмаган кеше юктыр.

9.Җөмләнең схемасын төзергә: Сөю дигән нәрсә йөрәгеңә бер кереп утырса, җиңел генә котылам димә икән. (Солтан Шәмси)

10. Өйрән фигылен барлык фигыль төркемчәләренә дә куегыз. Хикәя фигыльне зат-сан белән төрләндерегез, заман формаларын күрсәтегез.

Әдәбият буенча сораулар

1. “Реализм” һәм “романтизм” төшенчәләренә чагыштырма характеристика бирегез. 

2. Г.Кандалыйның Якутлар табыладыр вакыт берлән,

Вакытлар табылмыйдыр якут берлән” икеюллыгы турында уй-фикерегез белән уртаклашыгыз.

3. С.Сараиның “Сөһәйл вә Гөлдерсен” әсәрендә урын алган мәсьәләләрне атагыз.

4. Нинди күренеш “Меңнәр яки гүзәл кыз Хәдичә” романында сюжет үстерелешенең кульминацион ноктасын  тәшкил итә? 
5. Теге яисә бу кешедән, әйбер-күренештән усал һәм ачы итеп көлү ничек атала ? 
6. Г.Тукай иҗатыннан пейзаж лирикасына, гражданлык лирикасына, сәяси лирикага, күңел (мәхәббәт) лирикасына, фәлсәфи лирикага берәр мисал китерегез.

7. С.Рәмиевнең “Таң вакыты” шигыре исеменә салынган мәгънәне аңлатыгыз.

8. Г.Камалга нинди газета-журналларда эшләргә туры килә?

9. “Банкрот” әсәрендәге катнашучыларны төп герой, ярдәмче герой, эпизодик герой, кебек төркемнәргә бүлеп чыгыгыз.

10. Ә.Еникинең сугыш чорында язылган хикәяләрен атагыз, аларны нәрсә берләштерә?

